
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪
নাট্য-বিকার।



 দিগ। আজ্ঞে আমি যে ভীমসেন, আমি 'ঠাঁই হয়েছে' না বল্লে তো ওরা উঠবে না।

 হরিশ। বটে? তবে তোরও ঠাঁই হয়েছে, যা—

 দিগ। কোথায়?

 হরিশ। যমের বাড়ী! কীর্ত্তিটে হচ্ছিল কি?

 দিগ। আজ্ঞে, 'দুর্ব্বাসার পারণের’ রিহার্স্যাল (Rehearsal)দিচ্ছিলেম।

 হরিশ। বটে? তবে তুইও খালি পেটে যাবি কেন?এই নে।


(প্রহারোদ্যোগ ও দিগম্বরের পলায়ন।)

 বেটারা ক্ষেপালে রে! ক্ষেপিয়ে তুল্লে!


(কমলমণির প্রবেশ।)

 কমল। ও হরিশ, আজ তোমার সংসারের কোন কাজ হয়নি; কেউ ফুল তোলেনি, গঙ্গা থেকে জল আনেনি, বাজার হয়নি। তোমার সংসার তুমি নিয়ে থাক, আমি বিন্দাবনে যাই।

 হরিশ। কি আর বলবো বল, আমিও কাশী যাব; দেখি দিন কতক, যদি রমেন বাবু কিছু করতে পারেন।

 রমেন্দ্র। তাইতো, চাকরেরাও যে খুব জ্বালাতন করেছে!

 হরিশ। দেখলেন তো চোখের উপর। এখন মনে হচ্ছে বটে, আমার বাগানের গেটের গায়ে একখানা বড় বড় অক্ষরে লেখা প্ল্যাকার্ড (Placard) মেরে দিয়েছিল যে “শীঘ্রই দুর্ব্বাসার পারণের অভিনয় হইবে, ভূতেশভাবিনী দ্রৌপদীর অংশ অভিনয়। করিবেন–রঙ্গালয়ে এই তার প্রথম অবতরণ” এখন দেখছি

		 এই পাতা শেষ সম্পাদিত হয়েছে ১৯:০৩টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

